
BILTEN ENFOMASYON SOU VAKSEN

Vaksen kont epatit B:

Sa Ou Dwe Konnen

Many Vaccine Information Statements are
available inHaitian Creole and other languages.
See www.immunize.org/vis

Anpil Bilten Enfomasyon sou Vaksen yo
disponib an Kreyol Ayisyen ak nan It lang.
Ale sou sitwéb www.immunize.org/vis

1. Pou kisa pou mwen vaksinen?

Vaksen kont epatit B an ka anpeche epatit B.

Epatit B se yon maladi fwa ki ka lakoz yon maladi leje

ki dire kék semen, oswa li ka abouti nan yon maladi

grav ki dire tout lavi.

* Epatit B grav se yon maladi dire kout ki ka lakoz
lafyev, fatig, pet apeti, keplen, vomisman, lajonis (po
oswa je jon, pipi fonse, poupou ki gen koule ajil), epi
doulé nan misk yo, jwenti yo, ak nan vant.

* Epatit B kwonik lan se yon maladi dire long ki rive
le viris epatit B an rete nan ko yon moun. Pifo moun
ki vin devlope epatit B kwonik pa gen sentom, men
li tre grav kanmenm epi li kapab lakoz domaj nan
fwa (siwoz), kanse nan fwa, epi lanmo. Moun ki gen
enfeksyon kwonik kapab simaye viris epatit B an bay
lot moun, menm si yo pa santi yo malad oswa menm
si yo pa sanble yo malad.

Epatit B simaye l¢ san, dechaj, oubyen lot likid nan ko a

ki enfekte avek viris epatit B a antre nan ko yon moun

ki pa enfekte. Moun ka vin enfekte nan:

* Nesans (si yon moun ansent gen epatit B, tibebe a ka
vin enfekte)

* Pataje atik tankou razwa oubyen bwosadan avek yon
moun ki enfekte

* Kontak aveék san oubyen yon maleng ouve lakay yon
moun ki enfekte

* Relasyon seksyel avek yon patne ki enfekte

* Pataje zegwi, sereng, oubyen lot ekipman pou pran
piki dwog

* Ekspozisyon a san ki nan zegwi oubyen lot zouti ki file

Pifd moun ki vaksinen aveék vaksen kont epatit B

pwoteje pou lavi.

2. Vaksen kont epatit B

Yo bay vaksen kont epatit B anjeneral nan 2, 3, oswa

4 piki.

Tibebe yo dwe resevwa premye doz vaksen kont

epatit B yo a nan nesans, epi dabitid yo fini ak seria
nan laj 6-18 mwa. Doz nesans vaksen kont epatit B
an se yon eleman enpotan nan prevansyon maladi
dire long kay tibebe ak nan pwopagasyon epatit B an
Ozetazini.

Nenpot moun ki gen laj 59 lane oswa pi piti ki poko
pran vaksen an ta dwe vaksinen.

Yo rekomande vaksinasyon kont epatit B pou
granmoun ki gen 60 lane oswa plis ki gen plis risk
pou yo ekspoze ak epatit B ki pa te vaksinen oparavan.
Granmoun ki gen laj 60 lane oswa plis ki pa gen plis
risk epi ki pa te vaksinen lontan gendwa vaksinen tou.

Yo ka bay vaksen kont epatit B an kom yon vaksen
otonom, oswa kom yon pati nan yon vaksen konbine
(yon tip vaksen ki melanje plis pase yon sel vaksen nan
yon grenn piki).

Yo ka bay vaksen kont epatit B an anmenmtan avek lot
vaksen yo.

3. Pale avék founisé swen sante ou

Fe founise vaksinasyon ou an konnen si moun k ap

pran vaksen an:

* Te gen yon reyaksyon al¢jik apre yon doz anvan sa
ak vaksen kont epatit B, oswa si li te gen nenpot aleji
grav ki mete lavi an danje

Nan kek ka, founise swen sante ou ka deside
ranvwaye vaksinasyon kont epatit B an jiska yon
pwochen vizit.

Moun ki ansent oswa k ap bay tete ki pa te vaksinen
oparavan ta dwe vaksinen. Gwosés oswa alétman
matenel se pa rezon pou evite vaksinasyon kont
epatit B an.

Moun ki gen ti maladi, tankou rim, ka pran vaksen an.
Moun ki malad yon fason modere oswa yon fason grav
dwe odinéman rete tann jiskaske yo refé anvan yo pran
vaksen kont epatit B an.

Founise swen sante w la kapab ba ou plis enfomasyon.

4. Risk pou yon reyaksyon
ak vaksen an

* Doulé nan kote yo bay piki a, lafyev, maltét, ak fatig
(sansasyon fatig) ka rive apre vaksinasyon kont
epatit B.

Pafwa moun endispoze apre pwosedi medikal, apre
yon vaksen tou. Feé founise swen ou konnen si ou santi
toudisman, oswa ou gen chanjman nan vizyon oswa si
zorey ou ap boudonnen.

Menm jan avek nenpot medikaman, gen yon chans ki
piti anpil pou yon vaksen lakoz yon reyaksyon alejik
grav, lot chok grav oswa lanmo.

5. E si gen yon pwoblém grav?

Yon reyaksyon alejik ka rive apre moun ki pran vaksen
an kite klinik la. Si ou we siy yon reyaksyon alejik grav
(itike, anflamasyon nan figi ak goj, difikilte pou respire,
yon batman ke rapid, vetij oswa febles) rele 9-1-1 ak
mennen moun lan nan lopital ki pi pre a.

Pou lot siy ki enkyete ou, rele founise swen sante ou.

Yo dwe rapote reyaksyon negatif yo nan Sistem Rapo
sou Efée Endezirab Vaksen (Vaccine Adverse Event
Reporting System, VAERS). Odinéman, founisé swen
sante ou ap fe rapo sa a, oswa ou ka fe li oumenm. Ale
sou sitweb VAERS la nan www.vaers.hhs.gov oswa rele
nan 1-800-822-7967. VAERS se pou rapote reyaksyon
yo sélman, epi manm peésonél VAERS yo pa bay konséy
medikal.

6. Pwogram Nasyonal Konpansasyon
pou Domaj anrapo ak Vaksen

Pwogram Nasyonal Konpansasyon pou Domaj anrapo
ak Vaksen (National Vaccine Injury Compensation
Program, VICP) se yon pwogram federal yo te kreye
pou konpanse moun ki te pran chok akoz séten vaksen.
Reklamasyon konsenan swadizan blesi oswa lanmo
akoz vaksinasyon gen yon delé pou depoze yo, ki

ka kout tankou dezan. Ale sou sitweb VICP an nan
www.hrsa.gov/vaccinecompensation oswa rele nan
1-800-338-2382 pou jwenn enfomasyon sou pwogram
lan ak pou depoze yon reklamasyon.

7. Kijan mwen ka jwenn plis
enfomasyon?

* Mande founiseé swen sante ou.

* Rele depatman sante lokal ou oswa depatman sante
eta kote w ap viv la.

* Ale sou sitweb Ajans pou Kontwol Manje ak
Medikaman (Food and Drug Administration, FDA)
pou jwenn avi ki vini ak vaksen yo ak enfomasyon
anplis nan www.fda.gov/vaccines-blood-biologics/
vaccines

* Kontakte Sant pou Kontwol ak Prevansyon Maladi
(Centers for Disease Control and Prevention, CDC):
- Rele 1-800-232-4636 (1-800-CDC-INFO) oswa
- Ale sou sitweb CDC nan www.cdc.gov/vaccines.

